
I Ta Fite Dyisas Krayst ku
Dyan

1 Di libru ani gugsulat i ta fite Dyisas Krayst.
Ta fgade Dwata ku Krayst i dad fan mkel du fye
fiten di dad snaligan, na fafgadeé Krayst ani di satu
snaligan, dunan Dyan, fagu di kasaliganan. 2Yé
fgadé Dyan na glutikdee teenan, du slame mda di
man Dwata na Dyisas Krayst di kenen.

3Toonun kafyeito masa anidikanfeidad to,na
ku simto i falminge dun na fnéan di nawan, 1é nun
kafyen du ta mdadong nan i kagdoho i ta fgade
Dwata ani.

I'sulat di dad fitu lumbuk i dad to ftoo

4Mda di ku Dyan salu di dad fitu simbahan glam
di Asya.

Mula moon gamdawat gamu kafye na ktanak
nawa mda di Dwata, dunan i Dwata mda di mu-
nan, kel di mdu ani, na kel di landé sen, na 1é man
mda di Mtiu Tulus déé di kanfe Dwata, dunan i
fite kaltulusan di fitu kfagu, 5 na 1€ man mda di ku
Dyisas Krayst, i tmulen kaglutan, dunan i tnanin
mték mda di fati, na magot i kdee dad hari dini di
tah tana.

Kanbongan ato nawa, na fagu di litean maloh di
kfatin di krus, ta falwaan ato di dad salato. 6 Na
1é nimo Dyisas Krayst ato i dad to fakay magin di
Kagotan, na ta nimoan ato i dad to mne di bleng
i Dwata na di dad to du fye nimoto knayé i Maan,

dunaniDwata. Too kenen magdayen, na maltulus
kel di landé sen. Amén.

7 Tooyu fandam du 1é samfulé Dyisas Krayst
teen di labun. Na i kdee dad to mite dun, balu i

dad to fmatak kenen di krus. Na i kdee dad sahal
lumbuk i dad to, too ale Imanu kadang du mda di

kaflayaman dale. Too ti glut ayé du too ti gdoho
i man-gu ani. 81 Amuto Dwata i too maltulus,
na kenen i Dwata mda di munan, na kel di mdu
ani. Na ani manan, “Do i Alfa na Omiga,” dunan
i tambu i kdee, na i famnge dun. Kenen i mda di
muna, na sngeé kel di mdu ani, na kel di lande sen.

I kfite Dyisas Krayst i kton di ku Dyan

9 Do, Dyan, i flanekyu, na fagu di ksasatugu
ku Dyisas, ta gagin agu di kaflayaman salngad di
gamu, na 1é agu gagin di Kagotan, na di kagtayu-
dan. Na mda di katdogu i Tnalu Dwata, dunan i
kaglut ta fite Dyisas, ta bat dad ganlal agu ditu di
fungul dnagit Patmus. 10 Na di satu du kfangamfu
di Amu, ta nagot Mtiu Tulus agu, na nun lingegu
talu gsen di kagolgu, na too ti bong taluan gambet
i uni bong féw. 11 Na ani manan di do, “Sulatam
i teenam, na febem di dad to ftoo ku Dyisas di
dad fitu syudad, dunan di Ifisu, na Smirna, na
Pirgamu, na Tiyatira, na Sardis, na Filadélfya, na
1é man di Lawdisya.”

12 Na ta kmangél agu du fye teen-gu ku simto i
talt di do, na nun teen-gu fitu blawen gufkah salo.
13Na diblengidad gufkah sald ayé, nun tadag déé
1 kbaweh to. Na smaul kenen taha kel di blian, na
nun blawen labéd di kfen. 14 Na i wakan, gambet
bul bilibili falami sut du too ti bukay. Na i matan,

gambet diné lifoh. 15Na too samfilaiblian, gambet
tambaga tnunal di luben. Na i taluan, gambet luk
i bong fikong. 16 Na di sigalan gsen di kwanan,
nun nagotan fitu blatik, na nun lamwa di baan
satu gamban sundang sbala ba. Na too mneng i
bawehan gambet kneng i du ku ta 1tu.

17Na kantogu teen kenen, tade agu galfan gam-
bet i to ta mati. Bay i sigalan kwanan, yé agotan
do, na manan, “Nang ge liko. Do tambu i kdee, na
i famnge dun. 18 Do i mto. Ta gagu agu di fati, bay
neyem, talé agu mto, na tala mati agu kel dilandé
sen. Do magot i fati na Hadis.

19Yé duenam man, sulatam i kdee fitegu di ge,
dunan i kdee mkel ani, na 1€ man i kdee mkel
kadang. 20 Ani gumtatek i dad fitu blatik teenam
di sigalgu kwanan, na 1é i dad fitu blawen gufkah
salo. Mda dad fitu blatik, yé dad kasaligan mifat
dad fitu simbahan i dad to ftoo, na mda dad fitu
gufkah sal0, dunan i dad fitu simbahan ayé.”

2

I fafgade Dyisas di simbahan di Ifisu

1 Na ta 1é talu Dyisas, manan, “Ani sulatam
di kasaligan i Dwata mifat i simbahan di Ifisu.
Manam di dale, ‘Ani fafgade i To magot i fitu blatik
di sigal kwananan, na magu di bleng i dad fitu
blawen gufkah salo. 2 Ta gadégu sa i kdee dad
nimoyu, dunan i kalgadyu na i kagtayudyu di dad
kaflayam. Ta gadégu na la falohyu i dad to sase
magin di gamu, du i dad to flingu fagu di kmanla
dun dale i dek Dyisas, ta tooyu ale tnanul, na ta
teenyu na ise ale glut dek Dyisas. 3 Na ta gadégu

sa 1 kafagtayudyu di dad kaflayam gafat di gamu
fagu di ksasatuyu di do, na la sa fdonyu dun. 4Bay
ani 1a kayegu di gamu, du i kalbong nawayu do,
ta la salngadan di muna. 5 Taman, fandamyu i
muna kagkahyu, na nsalyu i gukulangyu ani, na
nuléyu i fye ldamyu di munan. Ku la msal gamu,
salu agu déé di gamu, na nwegu i gufkah saloyu.
6 Bay ani gufyeyu du knangyu i sasé nimo dad
Nikolaytas, salngad do. 7 Ku ne i to nun klinge, yé
fye, falningen i man Mtiu Tulus di dad simbahan.
Na ne i to gamfisan kel di gusenan, banlégu ktoo
kmaan benge kayu mlé nawa lande sen di Paraiso,
ibanwe Dwata.” ”

I fafgade Dyisas di simbahan di Smirna

8 Na lé talu Dyisas, manan, “Ani sulatam di
kasaligan i Dwata mifat i simbahan di Smirna.
Manam di dale, ‘Ani fafgade i To tambu i kdee
na famnge dun, dunan i ta mati di munan, na
ta 16 mték. 9 Ta gadegu i dad kaflayamyu, na i
klandeyu. Bay di kaglutan, too bong i knunyu
mda di Dwata. Ta gadeégu i sase kastulen i dad
Dyu gamu. Bay balu ku man nawala ku too ale
glut Dyu, bay yé mfun dale Satanas. 10 Nangyu
kalniko i dad kaflayam fan kel di gamu, du nun di
gamu fablanggu Satanas du tnilewan gamu, bay lo
sfalo butangiklo kaflayamyu. Aniflaugu di gamu,
too gamu fduf Imalo di do, balu ku fnatila gamu,
du banléta gamu kyangen, dunan i nawa landé
sen. 11 Ku né i to nun klinge, yé fye, falningen
i man Mtiu Tulus di dad simbahan. Na ne i to
gamfisan kel di gusenan, la gnagula i galwe fati,
dunan kaflayam landé sen.” ”

I fafgade Dyisas di simbahan di Pirgamu

12 Na 1é talu Dyisas, manan, “Ani sulatam di
kasaligan i Dwata mifat i simbahan di Pirgamu.
Manam di dale, ‘Ani fafgade i To magot i sun-
dang sbala ba too gamban. 13 Ta gadegu i banwe
gumneyu, déé gumne Satanas, na kenen magot
dun. Bay kneéan, tooyu knabas i kaftooyu di do,
na la sa tnagakyu dun, balu ku déé gufmatila ku
Antipas, du mda di kafdufan tmulen gabla di do.
14 Bay ani 1a knayégu di gamu, du nun dademe
déé Imalo di tdo Balaam di munan, na balingyu
ale faloh. Mda Balaam, kenen i tamdo ku Balak
i1 kiboan fagsala dad to Israél fagu di kakaanla
i dad dsu di dad ise glut dwata, na di ksafédla
ise yaanla. 15 Na lé nun dademe Imalo i tdo i
dad Nikolaytas. 16 Taman, msal gamu, du ku la
msal gamu, fabaltik agu salu déé, na gnamitgu i
sundang lamwa di bagu samfatii dad to ayé. 17Ku
ne i to nun klinge, yé fye, falningen i man Mtiu
Tulus di dad simbahan. Na neé i to gamfisan kel di
gusenan, banlégu kenen knaan™ busek Dwata. Na
légu kenen banlé batu bukay, na nun falami dagit
gsulat déé, na lo yé gmade dun i to gamdawat i
batu ayé.’ ”

I fafgade Dyisas di simbahan di Tiyatira
18 Na 1é talu Dyisas, manan, “Ani sulatam di
kasaligan i Dwata mifat i simbahan di Tiyatira.
Manam di dale, ‘Ani fafgade i Nga Dwata, dunan
i To nun mata gambet dine lifoh, na blian samfila
gambet tambaga tnunal di luben. 19 Ta gadegu i

* 2:17 2:17 Dunan mana mda di langit.

kdee dad nimoyu, dunan i kakdoyu, na i kaftooyu,
na i kafdufyu mimo i nimogu, na i kafagtayudyu
di dad kaflayam. Na légu gadeé ta baling midul i
kalbong nimoyu di mdu ani. 20 Bay ani la knayegu
di gamu, du balingyu faloh i katdo Dyésibél, i libun
manan kenen kun tugad Dwata. Bay fan-gawan
i dad snaliggu du yé tdoan fakayla snaféd i ise
yaanla, na fakayla knaan i ta dsu di dad ise glut
dwata. 21 Ta banlégu kenen bang msal di dad sasé
nimoan ayé, bay la ti mayéan. 22 Bay tadégu bat
kenen di gumiléan, na 1é gagin falnayam i kdee

dad to Imalo i nimoan ku la msal ale di sase nimo
ganbetla di kenen. 23 Fnatigu i dad ngaan, na fagu

déé, teen i kdee dad to ftoo na gadégu i fandamla
na knaye i dad to, na bnalagu di kat satu gamu i
dad nimoyu.

24 Bay nun di gamu déé di Tiyatira, 1a laloyu i
sase tdo Dyésibél, na la ganbetyuimanla “dad mn-
galam tdo mda di ku Satanas.” Na landé dademe
fimota gamu. 25 Ani logu man gamu. Too gamu
fbagal di kaftooyu. 26 Ne i dad to gamfisan kel
di gusenan, na fles mimen di knayégu, banlégu
ale glal magot i dad to mda di dad sahal banwe.
27Toombagalikagotla salngad di bala tekla gagan
tanfo, du Inunahla i dad banwe salngad i kulang
tana. Na banlégu ale kdatah, salngad kdatah ta
gdawatgu di ku Ma. 28 Na 1égu blé di dale i blatik
too mneng. 29 Ku né i to nun klinge, yé fye,
falningen i man Mtiu Tulus di dad simbahan.” ”

3

I fafgade Dyisas di simbahan di Sardis

1 Na 1é talu Dyisas, manan, “Ani sulatam di
kasaligan i Dwata mifat i simbahan di Sardis.
Manam di dale, ‘Ani fafgade i To fite kaltulusan
di fitu kfagu, na magot i fitu blatik. Ta gadeégu i
dad nimoyu, na gadegu yé kite dad to gamu nun
falami nawayu, bay di kaglutan salngad gamu fa
di to mati. 2 Mukat gamu, na fanbagalyu i gde
kaftooyu du fye 1a sduléan malmo, du 1a fa sikof i
dad nimoyu di kanfe Dwata. 3 Taman, tooyu fne di
nawayuitdo talingeyu na ta dnawatyu di munan.
Too gamu mimen, na nsalyu i dad sasé nimoyu,
du ku 13, tadé agu msut déé di gamu gambet i
to tmaku. 4 Bay nun la dee di gamu i la fagsik
saulla. Dale i gten falsak saul bukay magin do.
5 Na ne i to gamfisan kel di gusenan, 1€ kenen
snaul bukay salngad dale. Na la ti nifugu i dagitan
di libru gugsulat dagit i dad to gamdawat nawa
landeé sen. Bay di kanfe Magunaidad kasaliganan,
yé fgadegu dale i dad togu. 6 Ne i to nun klinge, yé
fye, falningen man i Mtiu Tulus di dad simbahan.’

I fafgade Dyisas di simbahan di Filadélfya

7 Na 1é talu Dyisas, manan, “Ani sulatam di
kasaligan i Dwata mifat i simbahan di Filadélfya.
Manam di dale, ‘Ani fafgade i To too mtiu na too
glut gsalig, dunan i mfun kunsi nagot Hari Dabid
di munan. I fintu ta nukaan, ta landé gmagan
tmakab dun. Na i fintu ta tnakaban, ta lande gma-
gan muka dun. 8 Ta gadégu i dad nimoOyu. Gadégu
too tukay i kgisyu, bay ta nimenyu i tdogu, na too
gamu fduf di klaloyu do. Ta nukagu gamu i satu
fintl, na ta landé gmagan tmakab dun. ° Na mda

ilumbuk Satanas gal tmulen kéng fagu di kmanla
dun, dale kun dad glut Dyu, falkuadgu ale di bliyu
du fye gadéla bong nawata gamu. 10 Yé ta man-
gu di gamu fagtayud gamu, na ta nimenyu sa i
man-gu ayé. Taman, kanlungta gamu di kaflayam
fan kel ku ta tnilewgu i kdee dad to di klamang
banwe. 11 Na 1é agu samfulé di 14 mlo. Tooyu
fne di nawayu i kaftooyu du fye lande gamlad i
kyangen ta taga Dwata gamu. 12Neé i to gamfisan
kel di gusenan, nimogu kenen lahan i Gumneé
Dwata, na ta la milihan déé. Na sulatgu di kenen i
dagit Dwata, i dagit syudad Dwata, dunan falami
Dyérusalém ftuntun mda di langit. Na légu sulat di
kenenifalamidagitgu. 13Neitonunklinge, yé fye,
falningen i man Mtiu Tulus di dad simbahan.” ”

I fafgade Dyisas di simbahan di Lawdisya

14 Na 1é talu Dyisas, manan, “Ani sulatam di
kasaligan i Dwata mifat i simbahan di Lawdisya.
Manam di dale, ‘Ani fafgade i To too gsalig. Too
kenen fduf, na slame glut i kdee manan, na kenen
gutambul i kdee dad nimd Dwata. 15 Ta gadeégu i
dad nimoyu. La sa minit nawayu, na la sa tnon.
Yé kayegu, ku tno gamu, gafles i katnoyu, na ku
minit gamu, gafles i kinityu. 16 Bay du gambet
gamu i ééllo mduf, taman ta fanta gamu lwa. 17Yé
manyu bong knunyu na fye kagkahyu na landé
Kliduyu. Bay di kaglutan maflayam gamu, na
magakdo gamu, na landé knunyu, na tadé gamu
flaweh, na bute. 18 Taman ani flaugu gamu. Mwe
gamu i untu blawen di do du fye bong knunyu.
Na mwe gamu saul bukay di do du fye lsakyu, du
fye ta la mya gamu di kaflawehyu. Na mwe gamu

bulung matayu, du fye mite gamu. 19 Nngakgu na
fanngewegu i kdee to kanbonggu nawa. Taman,
too gamu fduf, na nsalyu dad salayu. 20 Fandamyu
ani. Tadag agu di sabla i fintu, na mbal agu fusuk.
Ku nun to Iminge i taluigu, na nukaan i fintu, fusuk
agu di gumnean, na song gami kmaan. 21 Ne to
gamfisan kel di gusenan, yé banlégu glal sudeng
di safédgu di trunugu. Yé gufasalngadgu dun i
kafsudeng Ma do di safédan di kafngegu fmisan i
dad sase.

22Neitonunklinge, yé fye, falningen i man Mtiu
Tulus di dad simbahan.” ”

4

I kfangamfu ditu di langit

1 Na kafnge ayé gine, 1€ nun fite i Amu di do, i
satu takab ta mguka ditu di langit.

Na mda i talu ta lingegu salngad bong féw, ta 1é
talu, manan, “Myak ge dini, du fiteta ge ku dét i
mkel kadang di fulé du.” 2 Na ta nagot Mtiu Tulus
agu, nanunteen-gu trunudilangit, nanunsudeng
ditahan. 3Too mnengibawehan salngad dad batu
malung dnagit dyaspér na kornalina, na glibut di
trunun ayé, nun bluntu mlunu salngad bawehan
di ésméralda. 4 Na glibut di trunu ayé, 1&é nun lwe
falo fat dademe trunu, na yé sudeng di tahla lwe
falo fat tua. Smaul ale bukay, na nun sukubla
kyangen blawen. > Na mda di tnanin trunu, mkal
i sila, na nun lugung na kilet. Na gsen di muna i
trunu, nun fitu salo ta dmine, dunan i Mtiu Tulus,
du fiten i kaltulusan di fitu kfagu. 6 Na di gusmalu
i trunu, nun sawe mahin too mtiu salngad kristal.

Na glibut di trunu ayé, nun fat maltulus tadag
déé, na fno mata i kfela na i kagolla. 7 Yé baweh
1 tnanin maltulus salngad liyun, na i galwen, sal-
ngad safl, na i gatlun, salngad baweh to, na i
gfatan salngad banug ku mayeng. 8 Na kat satu
maltulus ayé, men nam fafakla, na slame mata di
dungan na di tah i fafakla. Mdu na kifuh, 1a ti
fanak ale Imingag dmayen Dwata, manla,

“Too ti mtiu i Amuto Dwata Too Maltulus, dunan
i Dwata mda di munan, kel di mdu ani, na

kel di landé sen.” _
9Na yé duen i dad maltulus Imingag du dnayenla,

naféla, na fasalamat ale di sudeng di tnanin trunu,

dunan i mto kel di landé sen. Na gasalngan di

kdayenla ayé, 10 tade lamfan i dad lwe falo fat

ulu di muna i trunu, na fnangamfula i Mto kel di

landé sen. Na flasala i dad kyangenla di kanfen,

na manla,

11 “E, Amumi na Dwatami, gten ge dmawat
kdayen, afe, na kaltulus du ge sa mimo
kalbong kdee, na mda di knayeam, yé
duenla mto.”

)

I sulat maglulun na i Nga Bilibili

1 Na nun teen-gu kalatas Inulun sbala sulat di
kwanan i sudeng di tnanin trunu, na lé nun fitu
fadkat dun du fye 1a mgukaan. 2 Na nun teen-gu
satu kasaligan maltulus, na toon falbong i taluan,
na manan, “Simto gabla mwe i dad fadkat di sulat
ani na muka dun?” 3 Bay landeé teenla di langit,
ku demen di tah tana, ku demen di dungan i tana
ku gabla muka i sulat ayé, na masa dun. 4 Taman,

too agu mngel du landé teenla i gabla muka sulat

ayé na masa dun. > Na man i satu dad tua di

do, “Nang ge mngel. Neyem i Liyun mda di bel

lumbuk Dyuda, dunan i too mdatah bel Dabid.

Kenen i gamfisan, na gabla mwe dad fitu fadkat

di sulat, na muka dun.

6Na kafnge ayé, nun teen-gu Nga Bilibili tadag di

saféd i tnanin trunu di bleng i dad fat maltulus na
dad lwe falo fat tua. Dikeyem dun, gadeam ta gagu
di fati. Fitu suketan na 1é fitu matan, dunan i Mtiu
Tulus dek di klamang banwe fite kaltulusan di fitu
kfagu. 7Na fdadong i Nga Bilibili du nwean i sulat
Inulun di kwanan i sudeng di trunu. 8 Na kanton
nimo ayé, ta lamfan i dad fat maltulus na i dad
lwe falo fat tua di kanfe i Nga Bilibili. Na kat satu
dale, nun nebela arpa*, na dad tukung blawen fno
falbuk fye bun, dunan dasal i dad to nfun Dwata.
9Nalmingag ale i satu falami lingag, manla,

“Ge 1 gabla mwe i sulat Inulun, na mwe i dad
fadkatan, du ta fnati ge, na fagu di liteam
maloh di krus, ta mso ge to mda di kdee
sahal gutambulla, na di sahal talula, na di
sahal adatla, na di sahal banwela du fye
nfun Dwata ale.

10 Na ta nimoam ale dad to magin ge di Kagotam,
na ta fanbalingam ale dad to mné di bleng
i Dwata na i dademe dad to du fye nimola i
knayéan. Na dale magot i dad banwe di tah
tana.”

11 Na kafnge ayé, 1€ nun teen-gu na lingegu i file
kati dad kasaligan Dwata, na salnibutla i tnanin

* 5:8 5:8Sawe fuglung ku faglung, bay dee tafasan/kw'erdasan.

trunu, na dad fat maltulus, na dad Iwe falo fat tua.

12Na toola fan-gal i klingagla, manla,

“I Nga Bilibili ta fnati, too kenen gabla dmawat i
glal, na knun, na kfulung, na kgis, na afe, na
kdayen, na kafye.”

13 Na légu linge talu i kdee mne di langit, na di tah

tana, na di dungan i tana, na di mahin. Na sdulé

ale Imingag, manla,

“Mda i sudeng di trunu, na i Nga Bilibili, gabla ale
dmawat kafye, na afe, na kdayen, na glal kel

dilande sen.” ]
14Na lé tmimel i dad fat maltulus, manla, “Amén.”
Na lamfan dad lwe falo fat tua du mangamfu ale.

6

Dad fitu fadkat

1Kafnge ayé, teen-gu i kwe Nga Bilibili i tnanin
di dad fitu fadkat, klogu Iminge talu i satu maltu-
lus salngad lugung, manan, “Salu ge dini.” 2 Na
1é nun teen-gu kuda bukay, na i smakay dun, nun
nagotan bohol, na banléla kenen kyangen. Na
mda kenen salngad i to mda sfati na gamfisan.

3Na kafnge ayé, 1é nwe Nga Bilibili i galwe fad-
kat, na flesgu linge talu i galwe maltulus, manan,
“Salu ge dini.” 4 Na 1é nun lamwa satu kuda too
fule, na i smakay dun, banléla ktoo mebe kasfati

dini di tah tana du sbhano i dad to. Na lé nun too
taha sundang bléla di kenen.

>Nakafnge ayé,1é nwé Nga Bilibilii gatlu fadkat,
na flesgu linge talu i gatlu maltulus, manan, “Salu
ge dini.” Na kantogu meye, nun teen-gu kuda
fitam, na i smakay dun, nun nagotan timbang.
6 Na kafnge ayé, 1é nun lingegu talu mda di bleng i

dad fat maltulus, manan, “Ta lo tlu sufa trigo gwe
satu to 1 sukéyan di sdu, na lo sgantang barli gwe
satu to i sukéyan di sdu. Bay la fakay falmo i olib
naigreép.”

7Na kafnge ayé, 1é nwe Nga Bilibili i gfat fadkat,
na flesgu linge talu i gfat maltulus, manan, “Salu
ge dini.” & Na kantogu meye, 1& nun teen-gu kuda
bukes. Na yé dagitismakay dun Fati, na yé tmadol

dun Hadis. Na banléla ale ktoo fmati dee dad to di
tah tana fagu di sundang, na di kbitil, na di dad

tduk, na di dad Imanaf labé. Na yé kdee dad to
mati, tnga di tnga i kdeela mné dini di tah tana.

9 Na kafnge ayé, 1é nwe Nga Bilibili i glime
fadkat, na flesgu teen di dungan gudamsu layef i

dad to ta fnati mda di kaftoola na kafdufla tmulen
Tnalu Dwata. 10 Na toola falbong i talula du fakdo

ale di Dwata, manla, “E Amu Maltulus, ge i too
mtiu na gsalig. Kilen ké kaflayamam idad to ditah
tana ani du balas i kfatila gami?” 11 Na kat satu
dale, nun gdawatla taha saul bukay. Na yé flaun
dale fatan ale la mlo du nun dademela snalig i
Dwata, i dad flanekla di kaftoo 1é fan fnati gambet
dale, na silang gdoho kaflayaman dad to fmati
dale ku ta sdulé.

12Na kafnge ayé, 1é nwe Nga Bilibili i gnam fad-
kat, na flesnun bonglinol. Naidu, ta mgimo fitam
gambet falnas too fitam, na i bulen, ta mbaling
fulé gambet lite. 13 Na mtatek i dad blatik kel di
tana gambet i benge fig tlabo muhad mda di kgal
nus. 14 Na tade mlanas i kmawang salngad di
klulun i sulat. Na kdee dad bulul na dad fungul,
mgidul ale.



Ta Fite 6:15 Xiv Ta Fite 7:6

15 Na kafnge ayé, i kdee dad hari, na i dademe
ganlal dini di tah tana, na i dad uluidad sundalu,
i dad to bong knun, i dad to kamgis, na i kdee
dademe dad to, baling fasak, ku demen ise fasak,
sdulé ale salbuni di lam i dad ilib na di blengidad
malbang batu di dad bulul. 16 Na tlola i dad bulul
na i dad batu, manla, “Mtubak gamu di tahmi fye
maglidung gami di kanfe i sudeng di trunu, na
la gafat di gami i kalbut i Nga Bilibili. 17 Du ta
kel i dula falmayam, na landé to gmagan famgal
nawan di kaflayam ani.”

7

1144,000 bel dad to Israél

1 Na kafnge ayé, 1& nun teen-gu fat kasaligan i
Dwata, yé gutadagla difat syungitana, na nsangla
inusdufyela mbalan ditana, di mahin, ku demen
di dad kayu. 2Nalé nun teen-gu kasaligan i Dwata
fdu di gusut i du salu tah. Na yé neben i gal
gnamit mimo ilé* di dad to nfun i too glut Dwata.
Na fan-galan i taluan tamlo i dad fat kasaligan
ayé gine ta banlé ktoo falmo i tana na i mahin.
3 Na manan dale, “Nangyu tayo falmo i tana, na i
mahin, na i dad kayu. Silangyu falmo ku ta mimo
gami ile di baweh i dad to snalig i Dwatato.” 4 Na
kafnge ayé, 1é nun tmulen di do ku file kdee dad
to i nun ile, 144,000 i kdeela mda di dad sfalo

lwe lumbuk i dad bel Israél. > Mda di lumbuk
Dyuda, 12,000, na mda dilumbuk Rubén, 1€ 12,000,

na mda di lumbuk Gad, 1é 12,000. 6 Na mda di
lumbuk Asér, 1€ 12,000, na mda di lumbuk Néftali,

* 7:2 7:2 Kudemen kyaf.

1é 12,000, na mda di lumbuk Manasi, 1é 12,000.
7Na mda di lumbuk Simyun, 1é 12,000, na mda di
lumbuk Libay, 1é 12,000, na mda di lumbuk Isakar,
16 12,000. 8 Na mda di lumbuk Sibulon, 1é 12,000,
na mda di lumbuk Dyosip, 1é 12,000, na mda di
lumbuk Bénhamin, 1€ 12,000.

I'mlabung dad to smaul bukay

9Na kafnge ayé, 1€ nun teen-gu mlabung dad to
ila gagan nse. Na mda ale di dad sahal banwe,
na di sahal gutambul, na di sahal adat, na di
sahal talu. Na déé gutadagla di kanfe i trunu
Nga Bilibili. Na ta smaul ale bukay, na magot ale
taglang palmira. 10 Na fan-galla i talula, manla,
“Magdayen Dwatami i ta sudeng di trunu, na 1é
man 1 Nga Bilibili, du dale gumda i kagalwami.”
11 Na sdulé tadag i kdee dad kasaligan Dwata
salmibut di trunu, na di dad lwe falo fat tua, na

di dad fat maltulus, Na fles ale lamfan di kanfe i
trunu du mangamfu ale di Dwata, 12na ani manla,

“Too ti glut. I Dwatato, too kenen gabla dmawat
kafye, kdayen, kfulung, kfasalamat, afe, glal, na
kgis kel di landeé sen. Amén.”

13 Na 1€ smalek satu tua di do, manan, “Simto i
dad to smaul bukay ayé, na né gumdala?”

14 Na tmimel agu, man-gu, “Wanta. Ge sa i
gmade ayé.”

Na léan agu tnimel, manan, “Dale sa i gamfisan
di sasé kaflayam. Ta nfukla saulla di lite i Nga
Bilibili, du fye too bukay. 15 Taman, yé gutadagla
di kanfe i trunu Dwata, na nimola i knayéan mdu
na kifuh déé di gumneéan. Na isudeng di trunu ayé
i kamlung dale du déé gumnean di blengla. 16 Na

ta la ale bitil ku demen malinum. Ta la maflayam
ale di kinit du, na i dademe init, 17 du i Nga Bilibili
déé di trunu, yé i mifat dale, na nalakan ale salu
di dad sfut éél mlé nawa. Na nifu Dwata dad lwak
maloh di matala.”
8
I kwe i gfitu fadkat

INakafnge ayé, 1é nwe Nga Bilibilii gfitu fadkat,
na ta landé muni di langit kel di tnga oras klon.
2 Na kafnge ayé, 1égu teen dad fitu kasaligan gal
tadag di kanfe i Dwata, na kat satu di dale, banlé
bong féw.

3Nalé nunsatu kasaligan i Dwata magot tukung
blawen gumkah falbuk fye bun. Ta fdadong ke-
nen di gudamsu, na tadag déé. Banléla kenen too
bong falbuk du tnuan di dasal i dad to nfun Dwata

di gudamsu blawen di kanfe i trunu. 4 Salngan

salutah ibuk na dasalidad to nfun Dwata mda di
lam falel i kasaligan tadag di kanfe i Dwata. > Na

kafnge ayé, 1é nwe kasaligan i tukung ayé gine, na
fananoan bala lifoh mda di gudamsu, klon mbat
dun ditana. Na tadé Imugung, na kmilet, na smila,
na lminol.

Idad malbang féw

6 Na i fitu kasaligan magot féw, ta fatlagad ale
myuf dun.

71 tnanin kasaligan, ta nyufan i féwan. Tambu
tatek i bulek ulen * na lifoh, nun bolan lite. Na
sakuf i fan tnga i klamang banwe, gagin i dad
kayu, naidad bnas falami tmabo.

* 8:7 87 Mulen ays.

8] galwe kasaligan, 1éan nyufikenen féw, na nun
bong dminu sawe bulul bat tala mahin, na tade
mbaling lité i fan tnga kabal i mahin, na fan tnga
i kdee mne di lam mahin mati, na fan tnga i kdee
dad kafal di tala mahin malmo.

10T gatlu kasaligan, 1éan nyufikenen féw, na nun
bong blatik dmine gambet salo bnakas mtatek
mda di langit, na yé gugtadean di fan tnga i kdee
dad éél maloh, na i dad sfut. 11 (Yé dagit i blatik
ayé Féét.) Na fan tnga i dad éél, mbaling féét, na
dee to mati mda di kinumla i é€él féét aye.

121 gfat kasaligan, 1éan nyufi kenen féw, na fan
tnga i du, na fan tnga i bulen, na fan tnga i kdee
dad blatik, malmo ale na mbaling kifuh. Taman,
ku file kdee oras di mdu, fan tnga i la kneng i du.
Na ku file kdee oras di kifuh, fan tnga i 1a kneng i
bulen na dad blatik. 13Naklogu meye, 1& nun teen-
gu banug mayeng di tah, na fan-galan i taluan,
manan, “Too timagakdo dad to mneé di tah tana du
mda di sasé mkel ku ta nyufidad de tlu kasaligan
idale féw.”

1T glime kasaligan, 1éan nyuf i kenen féw, na
nun teen-gu satu blatik ta mtatek di tana. Na
bléla di kenen i kunsi muka i too mngalam sol
landé gusenan. 2Na kanton nuka i sol ayé, lamwa
1 mangfel buk gambet i bong buk lamwa di sol
gumtam uling™. Na magsafang i neng du, na
kmifuh i klamang banwe. 3 Na nun dad tlangas
lamwa di buk ayé, na mdaf ale di tah tana, na

* 9:2 9:2 Kudemen using.

banléla ale gnagan makét salngad alas i sifitf. 4Na
yé fnang di dale ku falmola i dad bnas di tah tana,
ku demen i dad fele, ku demen i dad kayu. Bay
lo yé fakayla falnayam i dad to lande ile i ta kfun
Dwata dale dibawehla. 5Nafalohan ale falmayam
i dad to kel di lime bulen klon, bay fnangan ale
fmati dale. Na i katduk galyalo i dad to di kakét
itlangas dale, salngad alas sifit.  Na di lam i lime
bulen ayé, too maye i dad to ku mati ale, bay lande
kibola, du fawag i fati di dale.

71 dad tlangas ayé, yé lawehla sawe kuda ta
gatlagad snakay sfati. Na di tah ulula, nun sawe
kyangen blawen, na i bawehla sawe baweh to.
8 Na i wakla, sawe wak libun, na i dad kifanla,
sawe kifan liyun. 9 Na i dad anit di kfela sawe tek.
Na ku mayeng ale, i lafluk fafakla, salngad lduk i
dee kuda na uni kalisa dyolla salu di gusfati. 10 Na
nun ikongla na knamatla gambet sifit, na déé di
ikongla gumne gnaganla falmayam i dad to dilam
ilime bulen klon. 11 Na nun hari i dad tlangas ayé,
dunan i kasaligan Satanas magot i too mngalam
sol. Yé dagitan di talu Hibru, dunan Abadon, na
di talu Grik Apolyun. (Na yé gumtatek i dagit ayé,
dunan “Gal Falmo.”)

12Na yé gusenitnanin kalniko. Bay nun lwe gde
fa.

13 Na 1é nyuf gnam kasaligan i kenen féw, na
nun lingegu talu fdu di sbala syung i gudamsu
blawen di kanfe i Dwata. 14 Na yé manan di
gnam kasaligan ta myuf i féwan gine, “Ftakum i
dad fat kasaligan Satanas ta bnakus di kilil i bong

T 9:3 9:3Ku demen kuleng tana.

éél dnagit Yufratis.” 15 Na ftakun i fat kasaligan
Satanas ayé i ta fala gatlagad fatan i bang, ku dét
falin, naibulenan, naidun, naiorasan, dufnatila
fan tnga i kdee dad to di klamang banwe. 16 Na
yé kdee dad sundalu kmuda lwe latuh kati. Yé
duen-gu gmadé dun du nun tmulen di do. 17 Di
kanteen-gu, ani kbaweh i dad sundalu na i dad
kuda snakayla. I dad sundalu, nun anit di kfela,
yé batakan fulé gambet lifoh, na 1é too mlunu, na
mlalél gambet sandawa. Naiuludad kudala, gam-
bet ulu liyun, na yé lamwa di bala lifoh, na buk,
na sandawa. 18 Na fan tnga i kdee to di klamang
banwe mati mda di tlu flayam ayé, dunan i lifoh, i
buk, na i sandawa lamwa di ba i dad kuda. 19Déé
gumne i gnaganla fmati di bala na di ikongla. Na i
dad ikongla, nun dad ulun salngad ulad i gnamitla
falmayam dad to.

20 Na i dad to la mati di dad flayam ayé, la
ti nsalla i dad sasé nimola. Baling ale fadlug
mangamfu di dad busaw, na di dad ise glut dwata
nimola mda di blawen, blawen bukay, tambaga,
batu, na kayu. I dad dwatala ani, 1a mite ale, na
la Iminge ale, na la magu ale. 21 Na i dad to ayé, la
ti nsalla i kbanola, na i kloosla, na i ksafédla i dad
ise yaanla, na i ktakula.

10

I kasaligan Dwata na i tukay sulat lnulun
1 Na kafnge ayé, 1€ nun teen-gu satu kasaligan
Dwata too maltulus tufa mda di langit. Gsafut

kenen labun, na nun bluntu™ Imibut di ulun. Na

* 10:1 10:1 Ku demen lawés ku dawin dawé.

1 bawehan, gambet mata du, na i blian, gambet
lahan dminé. 2 Na nun tukay sulat ta magbel
di falelan. Mda i blian gsen di kwanan, 1ékan di
mahin, naiblian gsen di bibeng, 1ékan di tana. 3Na
fan-galan i taluan salngad liyun. Na kanton talu,
fles kmilet fitu dulé. 4 Na kafngen kmilet, sulatgu
moon i ta lingegu. Bay lé nun lingegu talu mda
di langit, manan do, “Nangam tulen i ta man fitu
kilet, na nangam sulat.”

5Naikasaligan Dwata ta teen-gu tadag di mahin
naditana, kayangan salu tah sigalan kwanan, ¢ du
samdage di dagit i Dwata mto kel di lande sen,
dunan mimo i langit, tana, mahin, na i kdee mné
di lamla, manan, “Ta landé gugangga i fan mkel
ani. 7 Bay ku ta nyuf i gfitu kasaligan i kenen
féw, yé klo Dwata dmoho i knayéan tagneéan buni,
dunan i ta tulenan di dad tugadan toon snalig.”

8Kafnge ayé, légulinge taluitalingegu gine mda
di langit, ani manan, “Mda ge. Nweéam i sulat ta
magbel di falel i kasaligan tadag di mahin na di
tana.”

9 Taman, ta fdadong agu di kasaligan ayé, na
fnigu di kenenitukay sulat nagotan. Na yé manan
do, “Nweam, na knaanam. Too ti mih kadang
di lam baam gambet tnab, bay ku ta kel di lam
tienam, too ti féét.”

10 Na ta nwegu i tukay sulat mda di falelan, na
flesgu knaan. Na glut, too ti mih gambet tnab di
lam bagu, bay kantogu floh, ta too féét di lam tien-
gu. 11 Na lé nun talu di do, manan, “La fakay ku
l1a 1éam fgadeé i ta lingem gabla di fan mkel di dad
to sahal adat, na sahal banwe, na sahal talu, na 1é
sahal ganlal.”

11

I'lwe to tmulen i Tnalu Dwata
1Na kafnge ayé, banléla agu btas gambet tugad,

na dekla agu, manla, “Mda ge, na bantasam i Bong
Gumne Dwata, na i gudamsu, na nsem i kdee dad
to mangamfu di Dwata déé. 2 Bay nangam fagin
bantas i nasel di lwa, du yé ta gablé di dad to
ise Dyu i gal madoy Dwata. Fagsikla i syudad
Dyérusalém, dunan i banwe Dwata, dilam i fat falo
lwe bulen. 3 Na dekgu i lwe dad togu gal tmulen
Tnalu Dwata, na yé klola tmulen 1,260 du. Na
lamla tmulen, yé saulla falnas too mileng salngad
saku.”

4Na ilwe to ayé, yé guflingen dale di munan di
lwe kayu dnagit olib, na di lwe gufkah salo tadag
di kanfe Dwata, dunan i mfunikabal tana. SNa ku
nun to fan famsaseé i lwe to ayé, nun lifoh lamwa

dibaladufalmonidad dmuen dale. Yé fatiidad to
maye famsase dale. 6 Nailwe to ayé, nun gnaganla

msang iulen dilamla tmulenita fgadé Dwata. Na
1é nun gnaganla fambaling lite i dad sfut éél, na
mlé kdee flayam balu dét knayela.

7Na kafngela tmulen i Tnalu Dwata, nun labé
Imanaf lamwa di mngalam sol, na sanfatin ale.
Gfisanan i lwe to ayé, na gfatin ale. 8 Na déé gum-
lasa ilawehla di dalan i bong syudad di gufmatak
di krus i Amula di munan. Na yé gugaflingen i
syudad ayé Sodom ku demen Idyip. ® Na dee dad
to mda di dad sahal adat, na dad sahal gutambul,
na dad sahal talu, na dad sahal banwe i salu déé
di lam i tlu du tnga du neyela i laweh i dad to
ayeé, bay la ti falohla ale lbang du kayela ale flagas.
10 Na mda di kfati i lwe to ayé, too ti lehew i dad

to mne di tah tana, na baling ale mimo fista na
1é nun kasabléla, du i dad tugad Dwata ayé, toola
falnayam i dad to di lamla mne di tah tana.

11Bay kafnge i tlu du tnga, 1é nték Dwata ale, na
fles ale tadag. Na kanto teen i kdee dad to ayé, too
ale liko. 12 Na kafnge ayé, nun lingela talu mda di
langit, manan di lwe to ayé, “Mbatun gamu.” Na
tade ale magket magin di labun, na teen i dad to
dmuen dale.

13Salngan di kbatunla, nun bonglinol, na malba
i gasfalo di kdee dad gumne di syudad ayé. Fitu
libu i kdee dad to mati di linol ayé, na i dad to la
mati, too ale liko, na dnayenla i kdatah Dwata di
langit.

14 Na yé gusen i galwe kalniko. Bay kel i gatlun
dila mlo.

I kyuf'i gfitu féw
15 Na kafnge ayé, 1é nyuf gfitu kasaligan i kenen
féw, na nun dad talu too mgal di langit, manla, “I
kdatah magotikalbong kdee dini di tah tana, ta yé
gamfun dun i Amuto Dwata, na i Mgalékan, dunan
Krayst. Na kel di landé gusen i Kagotan.” 16 Na
i lwe falo fat tua sudeng di dad trunula di kanfe
Dwata, ta lamfan ale du mangamfu ale di Dwata,
17na manla,
“E Amumi Dwata too maltulus, ge i Dwata mda
di muna kel di mdu ani. Fasalamat gami
di ge du ta gnamitam i bong glalam, na ta
tanbuam magot i kdee di tah tana.
18T dad to dmuen ge, too ale falbut, bay ta kel
i bangam falmayam dale. Na ta 1é kel i
bangam mukum i dad to ta mati, na mlé



Ta Fite 11:19 Xxiii Ta Fite 12:6

lubay di dad snaligam, dunan i dad tu-
gadam, na i kdee dad to nfunam, dunan i
kdee mafeé ge, i baling mdana, ku demen
mdatah. Na ta lé kel i bangam falmayam i
dad to gamfalmo i banwe.”

19Nakafnge ayé, mguka i Bong Gumne Dwata di
langit, na teen ditu dilam kahunigufkahikasafne
Dwata naidad ton. Na tadeé smila, nalmugung, na
kmilet, na Iminol, na tatek i bulek ulen.

12

I'libun naibong dragon fule

1 Na kafnge ayé, 1&é nun teen-gu di langit satu
ile too gamtikeng. Nun libun, yé saulan i du, yé
gutadagan di bulen, na yé kyangenan sfalo lwe
blatik. 2 Na maltien kenen, na mKkit du too tamduk
i fan ksut ngaan.

3Na kafnge ayé, 1é nun teen-gu di langit satu ile
too gamtikeng. Nun too bong ulad fule, yé dagitan
dragon, fitu i kdee ulun, na sfald suketan. Na di
kat ulun, nun kyangenan. 4 Na dyol ikongan i fan
tnga i kdee dad blatik, na ftatekan ale di tana. Na
tadag kenen di kanfe i libun maltien, du falmon i
ngaan ku ta sut. 5> Na kanto sut nga i libun ayé, yé
ngaan lagi. Na landeé kibo i dragon falmo dun du
nun samkot kenen salu di trunu Dwata di langit.
Nanun du kadang, kenen magotikdee dad banwe
dini di tah tana, na landé ti gamfisan kenen. 6 Na
milah ilibun ayé salu di banwe landé to mne ditu
di gufafanak Dwata kenen. Na nifat Dwata kenen
déé dilami 1,260 du.

7Na di bang ayé, 1&é nun bong kasfati di langit. I
satu mdatah kasaligan Dwata, yé dagitan Mikaél,
na lé man i dademe dad kasaligan mdana di ke-
nen, sanfatila i bong dragon fulé. Na 1é malas i
bong dragon, na i dad snaligan. 8 Bay gfisanla i
dragon na i dad snaligan, na filahla ale mda di
langit. 9 Yé duenam man, magbat i bong dragon
ayé mda di langit, dunan i ulad di muna, dnagit
ku Satanas, ku demen tong gal dmalam. Tagnéan
fan-gaw dad to di klamang banwe, bay bat kenen
di tah tana, magin i dad snaligan.

10 Na kafnge ayé, 1&é nun lingegu bong talu di
langit, manan, “Ta gdoho nan i kafalwa Dwata i
dadto, natafitenibongkaltulusan! Ta tambunan
i kagotan, na ta nun glal i Mgalékan, du Satanas,
i dmalam dad flanekto mdu na kifuh, ta bat mda
di langit! 11 Ta gfisan i dad flanekto Satanas fagu
di lite i Nga Bilibili, na fagu di kaglut tdola. Na la
ti knabasla i ktola, bay gatlagad ale fafati du mda
di kaftoola. 12Yé duenam man, i kdeeyu mne di
langit, too gamu flehew. Bay gamu dad mne di
tah tana, na di mahin, magakdo gamu, du ta déé
Satanas. Too ti sé i kalbutan du gadéan tala mloi
kaflayaman.”

13 Na kanto gadé i dragon na ta bat kenen kel
di tana, mda kenen du dluhan i libun mnga lagi.
14 Bay i libun, banléla kenen fafak gambet fafak
banug du fye nun kiboan mayeng salu di banwe
landé to mne ditu di gufafanak Dwata dun. Na déé
gumifat Dwata kenen di lam i tlu fali tnga, du fye
la gafit i ulad dun. 15 Na kafnge ayé, lwa i ulad i
too bong éél du kayean fanul i libun ayé. 16 Bay

1 tana, tnabengan i libun ayé du tin tadé mguka,
na nsafan i bong éél ta lwa i dragon. 17 Na kafnge
aye, too se kalbut i dragon di libun, na mda kenen
mbet sfati di dademe dad belan, dunan i dad to
toola fkah di nawala i dad uldin Dwata, na tmulen
i kaglutan ta fgade Dyisas. 18 Na lo tade tadag i
bong dragon di kilil mahin.

13

I lmanaflamwa di mahin

1 Na 1é nun teen-gu Imanaf too kalniko lamwa
di mahin. Sfalo i kdee suketan, na fitu ulun. Di kat
suketan, nun kyangen, na di kat ulun, nun dagit
gsulat ile i knangla i kdatah Dwata. 2 Na i Imanaf
ayé, yé kbawehan gambet liyupardu®, bay i blian
sawe bli i bong labé Imanaf dnagit 0so, na i baan
gambet ba liyun. Na mda i dragon, blén di Imanaf
ayéikaltulusan, naikagotan, naiglalan. 3Nasatu
di dad ulu i Imanaf ayé, ta gseey di munan na ta
mati, bay ta 16 mgulé. Na too ti tikeng i kdee dad
to di tah tana, taman, magin ale di kenen. 4 Na
fnangamfu i dad to i dragon du ta blén i glalan di
Imanaf ayé. Na lé ale mangamfu di Imanaf ayé,
manla, “Lande gamsngad di lmanaf ayé. Na landeé
gamfisan dun.”

5 Na tadé baya Dwata i Imanaf ayé di kafagda-
gan, na di kafalmon i kdatah Dwata, na falohan
kenen di glalan fat falo Iwe bulen i klon. 6 Di
kat ktalu i Imanaf ayé, falmon i kdatah Dwata,
na fansasean i dagitan, na i gumnean di langit, na
1é man i kdee dademe mneé di safédan. 7 Na yé

* 13:2 13:2Isatu klasi kuku too labé mne di bnas.

faloh di Imanaf ku sanfatin i dad to nfun Dwata,
na gfisanan ale. Na banlé kenen glal magot i dad
to mda di kdee dad gutambul, na i kdee sahal
adat, na i kdee dad sahal talu, na i kdee dad
sahal banwe. 8 Na sdulé mangamfu di lmanaf
kalniko ayé i kdee dad to la gsulatidagitla di libru
gusmulat Dwata dagit i dad to banlé nawa lande
sen di laman 1a mimo 1 klamang banwe. Na yé
mfun ilibru ayé i Nga Bilibili ta fnati.

9 Ku né to nun klinge, yé fye, toon falninge i
man-gu ani. 10 Ku yé knaye Dwata di satu to
blanggu, gablanggu kenen. Na ku yé knaye Dwata
di satu to mati bnano, 1é mati bnano. Yé duenam
man, gito dad to nfun Dwata, too ato fagtayud di
dad kaflayam kel di gito, na too ato fduf smalig di
kenen.

11 Na kafnge ayé, 1é nun teen-gu satu lmanaf
too kalniko lamwa di lam tana. Lwe suketan, na
yé kbaweh suketan galo suket nga bilibili, bay i
talllan gambet talu dragon. 12 Ku dét glal i tnanin
Imanaf kalniko gine, 1€ salngad ayé fite i galwen,
du yé mdek dun. Na i galwe lmanaf, fnegesan
i kdee dad to di tah tana mangamfu di tnanin
Imanaf ta gseey i satu ulun bay ta 1é mgulé. 13 Na
nun dad mgimoan too ti gamtikeng. Ftatekan i
lifoh mda di langit salu di tah tana di kanfe dad
to. 14 Na mda di dad gamtikeng nimo i galwe
Imanaf fagu di tnaninan, fan-gawan i dad to di

tah tana. Na nun fimoan dale kbaweh i tnanin
Imanaf, dunan i ta tnibeh sundang, bay 1& mgulé.

15 Na 1é faloh Dwata i galwe Imanaf mlé nawa di
kbaweh i tnanin Imanaf du fye talu i kbaweh i
tnaninlmanafayé, na fnatinidad tola mangamfu

di kenen. 16 Na léan fneges i kdee dad to dmawat
ilé di fangmula kwanan, ku demen di bawehla, i
baling mdana to, ku demen mdatah, baling bong
knunla, ku demen lande, i fasak, ku demen ise
fasak. 17 Na silang fakay mayad ku demen fbayad
i satu to ku ta nun iléan. Na yé ilé nimoan di dad
to, dunan dagititnaninlmanafkalniko, ku demen
numiru gugaflingen i dagitan.

18 Silang glabat i satu to i gumtatek ani ku ta
nun gdawatan kfulung mda di Dwata. Na ku nun
kfulungan, fye ku nintungan numiruilmanafayé,
du gugaflingen dagit i satu to, na ani i numirun,
666.

14

Ilingagidadto galwa

1 Na kafnge ayé, tukeng agu, na teen-gu i Nga
Bilibili tadag di Bulul Sayun magin i 144,000 dad
to, na kat satu dale, ta gsulat di bawehla dagit i
Nga Bilibili na dagit i Maan. 2 Na nun lingegu uni
mda dilangit gambetlukibong fikong, na gambet
kilet. Na lé nun lingegu uni gambet i dee dad to
kambit arpa. 3Natadag ale dikanfeitrunu Dwata,
na i dad fat lmanaf, na i dad Iwe falo fat tua. Na
Imingag ale satu falamilingag. Nalo yé galmabati
lingagla i144,000 to ta nso Dwata mda di kagsalala
dini di tah tana. 4I dad lagi ayé, 1a tilmenla smaféd
idad libun, na landé yaanla. Na magin ale di Nga
Bilibili balu né gusalun. Ta nsoan ale mda di bleng
i dad to du gambet ale i tuke fali nwe du blé di
Dwata, na 1é man di Nga Bilibili. 5 Na la lmenla
tmulen kéng, na landé gukulangla.

Itlu kasaligan Dwata

6 Na kafnge ayé, 1€ nun teen-gu satu kasaligan
mayeng di tah, na yé tdoan i Fye Tulen landé
gusenan. Na yé gutamdoan dun di dad to mneé di
tah tana, dunan di kdee dad sahal banwe, na dad
sahal gutambul, na dad sahal talu, na 1& man di
dad sahal adat i dad to. 7 Na fan-galan i taluan,
manan, “Tooyu nafe Dwata, na dnayenyu kenen,
du ta kel i bangan mukum. Kenen fnangamfuyu
du kenen mimo langit, na tana, na mahin, na i
kdee dad sahal sfut.”

8 Na nun galwe kasaligan tmadol, manan, “Ta
too ti malmo i bong syudad Babilon, du di muna, i
dadto déé, finumla di kdee dad toibinula toolabé,
dunan i dad magsik nimola.”

9 Na nun gatlu kasaligan tmadol, na fan-galan
i taluan, manan, “Né i to mangamfu di lmanaf
kalniko na i kbawehan, na 1é dmawat iléan di
bawehan ku demen di fangmuan, 10 1éan gnem
i kaflayam blé Dwata du mda di kalbutan. Yé
flayam Dwata i kdee dad to mimoO gambet ayé,
dunan lifoh na sandawa dmine. Na teen i Nga
Bilibili na i dad kasaligan Dwata. 11 Na ti fles
kel di landé gusen i buk lifoh ayé du landé kfati
i lifohan. I dad to mangamfu di Imanaf kalniko
na 1 kbawehan, na dmawat ilé i dagitan, klon to
maflayam du na kifuh.”

12 Taman, yé fye, too fagtayud i dad to nfun
Dwata, dunanidad to toola fkah di nawala i uldin
Dwata, na too fduf smalig di ku Dyisas.

13Na kafnge ayé, nun lingegu talu mda di langit,
manan, “Ani sulatam: Nun kafyeidad to matimda
di mdu ani ku nun ksasatula di Amuto.”

Na tmimel i Mtiu Tulus, manan, “Too ti glut aye,
du gaftud ale di kdee dad nimola, na nun gdawatla
lubay mda di nimola.”

I kaktu di tah tana

14 Na kafnge ayé, tukeng agu, na teen-gu i satu
labun bukay, na nun sudeng di tahan, yé kbawe-
han to. Na nun kyangenan blawen, na kmitin
garab too gamban. 15Na kafnge ayé, 1é nun lamwa
satu kasaligan di Bong Gumne i Dwata, na tlon i
sudeng di tah labun ayé, manan dun, “Ta tagah i
dad fele di tah tana. Taman, gnamitam garabam,
du ani bang kamtu.” 16 Taman, i sudeng di tah
labun ayé, gnamitan garaban kamtu di klamang
banwe.

17 Na 1é nun satu kasaligan lamwa di Bong
Gumne i Dwata di langit, na 1é nun Kkitinan too
gamban garab. 18 Na 1é nun fa satu kasaligan
Dwata kel di gudamsu. Kenen gal munung i lifoh.
Na toon falbong i taluan du tlon i satu kasaligan
kmitin too gamban garab. Manan, “Gnamitam i
garabam, na kantum dad benge grép di tah tana,
du ta tagah.” 19 Na gnamit kasaligan i garaban di
tah tana,dukantunidad grép, na batan di gufmisa
dale, duyé flayam Dwata di dad to la ftoo di kenen.
20Na kanton fnisa i grép ditu dilwaisyudad, too ti
bong lité maloh mda déé, yé kngalaman sdife, na
yeé kawag i gusenan maloh 320 kilumitru.

15

I fitu kasaligan mebe dad gusen flayam
1 Na kafnge ayé, 1&é nun teen-gu satu bong
gamtikeng dilangit. Nun fitu kasaligan Dwata, na

yé nebela fitu flayam. Ani ta sen dad flayam febe
Dwata, du déé gumite i gusen kalbutan di dad to.
2 Na yé teen-gu sawe mahin, bay yé kbawehan

gumeye alung na masbool lifoh. Na tadag di
kililan i kdee dad to ta gamfisan i Imanaf kalniko
na i kbawehan, du la mangamfu ale di dale, na
la dnawatla numiru i dagitan. Na i dad to ayé,
magot ale arpa ta blé Dwata dale. 3 Na Imingag
aleilingag Mosis, satu snalig Dwata di munan, na
lingag i Nga Bilibili, manla,

“E Amumi Dwata, ge i too maltulus. Too bong na
too gamtikeng idad nimoam. Ge Ulu di kdee
dad banwe, na too ge tluh, na too ge gsalig.

4 Lande ti to ku la likd di ge. Lande ti to ku
la dmayen di kdataham. Too ge mtiu. I
dad to mda di kdee dad banwe, fdadong
ale mangamfu di ge, du teen i kdee dad to
katluh i dad nimoam.”

> Na kafnge ayé, teen-gu ta mguka i Gumne

Dwata di langit, na i too mtiu snifil di laman. 6 Na

lamwa di Gumné Dwata i fitu kasaliganan mebe

fitu flayam. Na smaul ale bukay too mlaneb, na

nun blawen labéd di kfela. 7 Mda i dad maltulus
gine, nun satu di dale mlé fitu tukung blawen di

fitu kasaligan ayé. Na fno dad tukung ayé i kalbut
Dwata, dunan i Dwatalandeé gusenan. 8 Na too fno
buk i Gumné Dwata du mda di bong kdatahan na
i kaltulusan. Na lande gfusuk di laman kel di kti i
fitu flayam nebe i fitu kasaligan ayé.

16

I kakok fitu tukung fno kalbut Dwata

1 Na kafnge ayé, 1é nun lingegu too bong talu
mda di Gumneé Dwata, na ani manan di dad fitu
kasaligan ayé, “Mda gamu, na kokyu di tana i fitu
tukung fno kalbut Dwata.”

2Na mda i tnanin kasaligan, na kokan di tana
i kenen tukung, na tade nun dad bkukang di
laweh i dad to ta dmawat ilé i Imanaf kalniko na
mangamfu di kbawehan.

3Na kafnge ayé, 1é kok galwe kasaligan i kenen
tukung di tah mahin, na tadé mbaling lite i mahin
salngad dilitéito tamati, nasdulé matiikdee mné
dilam mahin.

4 Na kafnge ayé, 1é kok gatlu kasaligan i kenen
tukung di lam i kdee éél maloh na i dad sfut, na
sdulé mbaling lite i kdee éél. > Na kafnge ayé,
lingegu talu i kasaligan Dwata magot i dad éél,
manan, “E Dwata too mtiu, ge i Dwata mda di
munan, na kel di mdu ani. Nun ktoom febe i dad
flayam ani di dad to di tah tana, 6 du ta falohla
lite i dad to nfunam, na dad tugadam. Taman, ta
finumam alelite, duyé gten balas di ksasé nimola.”
7 Na 1é nun lingegu tmimel mda di gudamsu,
manan, “E Amumi Dwata too maltulus, dunan sa.
Too ti glut na tluh i kukumam.”

8 Na kafnge ayé, 1é kok gfat kasaligan i kenen
tukung di mata du, na snakuf init du i dad to.
9 Glut, sakuf i dad to mda di too sé init, taman,
falnagila i dagit Dwata, dunan i nun ktoo febe
dad flayam ayé, bay la nsalla i dad salala, na la
dnayenla i kdatahan.

10Na kafnge ayé, 1é kok glime kasaligan i kenen
tukung di trunu i bong Imanaf kalniko, na tade
kmifuh kabal banwe nagotan. Na mda di too sase

katduk flayam ani, nakét dad to i dilala. 11 Na
falnagila i Dwata di langit mda di sase katduk
galyalola di bkukang. Bay la ti nsalla i dad sase
nimola.

12Na kafnge ayé, 1€ kok gnam kasaligan i kenen
tukung di bong éél dnagit Yufratis, na tade kafag i
éél ayé du fye nun dalan i dad hari salu déé mda
di gusutidu. 13 Na kafnge ayé, teen-gu tlu busaw,
yé kafbawehla dad fak, lamwa di ba i dragon, na
di ba Imanaf too kalniko, na di ba i tugad Satanas.
14 Nun tulusla mimo dad gamtikeng. Salu ale di
klamang banwe du santifunla i kdee dad hari du
taga ale di bong kasfati ku ta kel i too mabtas du ta
nalék Dwata.

15 AnimaniAmuto, “Ikasfulégusalngad di kakel

itotmaku. Bay nun kafyeito kuklon to mantay na
falan fatlagad i klawehan du fye la magun flaweh,
na la myaan.”

16 Na glut, santifun dad busaw i dad hari di satu
banwe, yé dagitan di Hibru Armagédon.

17 Na kafnge ayé, 1é kok gfitu kasaligan i kenen
tukung di tah kmawang. Na nun bong talu mda
di trunu di lam i Bong Gumné Dwata, manan, “Ta
fnge nan.” 18 Na smila, na Imugung, na kmilet, na
nun bonglinol. Dikdeelinol kel mda dikatbuidad
to mne di tah tana, lande ti gamsngad di kakgis i
linol ayé. 19 Na mda di linol ayé, i bong syudad too
tatel, tamaskah di tlu, natamalmoidad syudad di
kdee dad banwe. Na la sa glifet Dwata i sase nimo
dad to di Babilon. Taman, finuman ale di basu
gumne i kalbutan. 20 Na mti mlanas i kdee dad
fungul, na i kdee bulul. 21 Na mtatek i malbang
bulek ulen, mlukas 50 kilu i kablatan, na gtadé di

dad to. Taman, falnagila i Dwata du mda di too
sase flayaman dale.

17

I libun mkat lagi smakay di Imanaf kalniko

1Na kafnge ayé, 1€ kel satu di dad fitu kasaligan
ta mebe i fitu tukung, na manan do, “Salu ge dini,
du fiteta ge i flayam blé Dwata di libun too dilé
mkat lagi, dunan i bong syudad tadag mdadong
di dee éél. 21 dad hari di tah tana, ta snafédla
kenen, na langal i kdee to di klamang banwe du
ta ninumla i binu, dunan i magsik nimoan.

3 Na nebe Mtiu Tulus agu, na i kasaligan i

tmunda do salu di satu banwe lande to mne ditu.
Na nun teen-gu ditu satu libun, yé snakayan fulé

Imanaf, fitu ulun na sfalo suketan, na nun dee
dagit gsulat dilawehan gamfalmo i kdatah Dwata.
4Na ilibun ayé, smaul kenen fulé na malung fulé.
Na mkas kenen blawen, na dad batu malung, nalé
man dad pérlas. Na nun kitinan tabu blawen fno
i kdee sase nimoan di galan kakat lagi. > Na nun
gsulat di bawehan, ghuni i gumtatekan, manan,
“Ani bong syudad Babilon, dunan gumda i kdee
dad libun mkat lagi na i kdee dademe dad sase
nimo di tah tana.” 6 Na yé teen-gu di libun ayé, ta
langal kenen di lite i dad to nfun Dwata, dunan i
dad to ta fnati mda di kaftoola di ku Dyisas.

Na kantogu teen kenen, ta too agu tikeng. 7 Na
man i kasaligan ayé di do, “Kan dé ku tikeng ge?
Tulenta ge ku dét gumtatekilibun ani, nailmanaf
snakayan fitu ulun na sfalo suketan. 81 1manaf ta
teenam gine, mneé kenen di tah tana di muna, bay
ani ta mati. Bay nun du kadang, 16 man msut mda

di lam i mngalam sol du falnayam. Ku ta lamwa
i lImanaf ayé, di kitela dun, tikeng i kdee dad to
la gsulat dagitla di libru gusmulat Dwata dagit i

dad to banlé nawa landé sen di laman la mimo i
klamang banwe. Yé duenla tikeng du mne kenen

di tah tana di munan, bay ani ta mati, bay nun du
1é msut.

9«Silang gadé satu to mubad ani ku ta gdawatan
1 kfulung na kaglabat mda di Dwata. Ani gum-
tatekan: I fitu ulu lmanaf, dunan i fitu bulul
gusudeng i libun, na 1& man fitu hari. 10 Ta gfisan
i lime harj, na i satu magot di bang ani. Na nun
satu fan kel. Ku ta kel, 1a mloikagotan. 11IIlmanaf
mne di tah tana di muna, na ta mati ani, yé i gwalu
hari. Bay 1é faglam kenen di kagot i dad fitu hari.
Na gafles kenen ditu di gumaflayaman.

12 “Ani gumtatek i dad sfald suket ta teenam
gine, dunan sfalo hari 1a fa kel i bangla magot. Na
di satu du kadang, banlé ale glal magin di Imanaf
too kalniko, bay la mlo kagotla. 13 Lo satu naluh i
sfalo hariayé, na bléla dilmanafkalniko ayé idale
gnagannaidale glal. 14Sanfatila i Nga Bilibili, bay
gfisanan ale du kenen Amu di kdee dad amu, na
Hari di kdee dad hari. Na yé magin di kenen i dad
to ta tlon, na ta nalékan, dunan i dad to fduf Imalo
di kenen.”

15 Na kafnge ayé, man i kasaligan di do, “Ani
gumtatek i dad éél teenam gine gusudeng i libun
mkat lagi, dunan i dad to sahal adat, na sahal
gutambul, na sahal banwe, na sahal talu. 161

Imanaf kalniko na i dad sfalo suketan ta teenam
gine, balingla knang nawa i libun mkat lagi. Fal-

mola kenen, na ftila nwe dad klawehan, na tna-

gakla flaweh. Na knaanla ungadan, na snakufla
kenen. 17 Yé duenla gamgimo gambet ayé du ta
fkah Dwata di nawala du fye gdoho i knayéan.
Na yé uléan, ta sansatula i nawala mlé i glalla di
Imanaf kalniko kel di kagdoho i kdee man Dwata.

18“Na ani gumtatekilibun teenam gine, dunani
too mdatah syudad magotikdee hari di tah tana.”

18

I kalmo i syudad Babilon
1 Na kafnge ayé, 1é nun teen-gu satu kasaligan

Dwata tufa mda di langit. Too ti bong glalan, na

magtuyal i klamang banwe du mda di nengan.

2Natoon tifalbongitallian, manan, “Ta too malmo

1 bong syudad Babilon. Ta baling gumneé i dad

busaw, na ta fno i dad sase tulus, na i kdee dad

anuk magsik. 3Du ta finuman i binun di dad to di

kdee dad banwe di tah tana, dunan i keben dale di

dad magsik nimo. Na i dad hari mda di dad sahal

banwe, ta snafédla kenen. Na i dad to dmagang di

tah tana, ta baling bong knunla du mda di kablin i

dad gnamitan di saseé knayean.”

4 Na kafnge ayé, 1€ nun lingegu talu mda di
langit, manan,

“E dad togu, lamwa gamu di syudad ayé, na nang
gamu magin di kagsala i sase libun ayé, ta
gamu gakuf di kaflayamgu kenen,

5 du ta gasduk di langit i dad salaan, na la ti glifet
Dwata i ksasean.

6Bnalas di kenen i dad kaflayam blén di gamu. Na
ku dét i flayaman di gamu, lwe dulé bkut
i flayam kel di kenen. Na ku dét kféét i

ta finuman di gamu, lwe dulé bkut i kféét

finum di kenen. _
7Ku dét i kalbong kdatah na knun i ta gfunan, yé

kaflayam na klimah 1€ blé di kenen. Ani gal
mne di nawan, manan, ‘Hari libun agu, na
ise agu balu. Landeé sa klidugu, balu kel di

file fali.’
8 Na mda déé, makto kel di kenen i dad kaflayam.

Yé dad kaflayaman dunanisaseée tamduk, na
iklidu nawa, na i kbitil. Na snakuf kenen di
lifoh du too maltulusi Amuto Dwata, dunan

i mukum kenen.” . )
9 Na i dad hari di tah tana gal smaféd dun na

magin di sasé nimoan, ku teenla i buk lamwa di
ksakufan, too ale mngel na Imanu di kitela dun.
10 Too ale ti fawag déé du liko ale gagin di sase
kaflayaman. Manla, “E Babilon, magakdo ge du
too ge bong syudad, na tagne mdatah glalam, bay

makto i kalmom!”
11 Na i dad to gal dmagang di tah tana, too ale

mngel na Imanu mda di kalmon du ta landé mli i
dad fablila. 12 Ta lande mayad i dad blawenla na
i blawen bukay, na dademe dad batu malung, na
dad pérlas. Na lande mayad i kdee dad falnasla
bukay, na i dad falnas fulée na malung fulé, na i

dademe dad sahal falnas too mabtas. Na landeé 1é
mli di dale i dad kayu too mangbun, na i dademe

kalyak too mabtas, na i dad kayu too mabtas, na
tambaga, na tek, na i satu batu too mabtas dnagit
marmol. 13 Na balu i dad bol uten, na i dademe
dad falbuk mangbun gambet miro na insénso, nai
binu, na i fngalo mda di benge olib, na i arina, na
i trigo, ta lande mli dale. Na balu kel di dad lyak
gambet i dad safi, na i dad bilibili, na i dad kuda,



Ta Fite 18:14 XXXVii Ta Fite 18:21

naidad kalisa, naidad to fasak, na balu i dademe
dad to galla fabli, ta landé nan mli dale.

141 dad to dmagang, manla di syudad ayé, “I
kdee dad knun toom nibal, ta mti malmo. Ta
lanah i kdee knaanam, na knunam, na ta la léam
man teen dun.” 151 dad to gamwe bong knun
di muna di kdagangla i kdee dad nibal 1 syudad
aye, too ale ti fawag déé du liko ale gagin di sase
kaflayaman. Na too ale mngel na Imanu. 16 Na
ani manla, “Too magakdoibong syudad ayé, du yé
knalaman mkas falnas bukay, falnas fule, falnas
malung fulé, na 1é man blawen, na i dad batu
malung, na pérlas. 17 Bay ta makto malmo i kdee
dad knunan ayé.”

Na i kdee dad to mebe kafal, na i dad to smakay,
na i kdee dad to talbaho di dad kafal, na i dad
to, yé gumwela klawil di mahin, fawag ale ku ta
teenla i buk di ksakuf i bong syudad ayé. 18 Ku ta
teenla i buk di ksakufan, mkit ale, manla, “Landé
dademe syudad gamsngad i kdatah syudad ayé.”
19 Na mda di klidu nawala, bnulusla kfung di tah
ulula, na mngel ale na Imanu, manla, “Magakdo i
bong syudad ayé. Kabasan du di muna, i kdee dad
tomfun kafal, toobong knunla mda disyudad ayé.
Bay ta sdulé malmo i kdeen.”

20 Gamu dad mne di langit, flehew gamu du ta
falnayam kenen. Gamu dad to nfun Dwata, na
dad to dek Dyisas Krayst, na dad tugad Dwata, too
gamu flehew du ta falnayam Dwata i syudad ayé
du bnalasan i sasé kiboan gamu.

21Na kafnge ayé, 1€ nun satu kasaligan maltulus
mket batu salngad kalbongan di giling agul, na
flesan bat di lam i mahin, manan, “Salngad ani

kalmo bong syudad Babilon du ta la nan teen dun.
22E Babilon, ta la linge déé di ge i uni arpa, na dad
to Imingag, na dad to fmalandag, na dad to mféw.
Na balu dét kfulung i dad to fanday, ta lande teen
déé. Na balu i giling, ta 1a linge lukan. 23 Na ta la
teen di geinengsalo,lalinge taluidad to sansong.
Dimuna,idad to dmagang déé, daleitoo tatel dad
to. Na ta mafgaw i dad to mda di kdee dad banwe
di tah tana mda di ksukatam dale.”

24 Too maflayam i dad to di syudad Babilon, du
déé gumite i lité dad tugad Dwata, na i dademe
dad to nfun Dwata, na i kdee dad to bnano di tah
tana.

19

INakafnge ayé, lingegu ugakitoo bong kastifun
di langit. Na too ale tamlo, manla, “Magdayen
i Dwata. Kenen i falwa, kenen i magdayen na
maltulus. 2 Too ti tluh na gsalig i kukuman. Ta
falnayaman i libun too dile mkat lagi, dunan i
falmo dad to ditah tana fagu di magsik nimoan. Na
ta bnalas Dwata lité i dad snaligan ta bnano libun
ayé.” 3 Na léla fan-gal i talula, manla, “Magdayen i
Dwata. I buk mda di bong syudad sakuf fles kel di
landé sen.” 4 Na i dad Iwe falo fat tua, na i dad fat
maltulus, lamfan ale, mangamfu di Dwata, dunan
isudeng di trunu, manla, “Dunan sa. Magdayen i
Dwata.”

Ifista di ksong Nga Bilibili
> Na kafnge ayé, 1é nun talu mdadong di trunu
Dwata, manan, “I kdeeyu dad snalig Dwata i
mafe kenen, i baling mdana, ku demen mdatah,
dnayenyu i Dwatato.” 6 Na kafnge ayé, lingegu

ugakitoo bong kastifun, salngad luk i bong fikong
na kilet, manla, “Magdayen i Amuto Dwata too
maltulus du kenen ta magot i kdee. 7 Too ato
flehew, na dnayento kenen du ta ftoh i butang Nga
Bilibili song, na ta gatlagad i libun nwean. 8 Na
nun saul too bukay, na samfila blé di libun ayé du
Isakan.” (Na yé gumtatek i saul bukay ani, dunan
ifye nimo i dad to ta nfun Dwata.)

9Na kafnge ayé, 1é talu i kasaligan di do, manan,
“Sulatam ani: Nun kafye i dad to nlak di ksong
1 Nga Bilibili.” Na léan man di do, “Yé too glut
man Dwata.” 10 Na kafnge ayé, fles agu lamfan
di muna i kasaligan ayé du mangamfu di kenen.
Bay manan di do, “Nang ge mangamfu di do, du
lo agu snalig Dwata gambet ge na i dad flanekam
ta dmawat i kaglut tdo Dyisas. Yé fnangamfuam i
Dwata.”

Du i kaglut tdo Dyisas, yé ta tdo Dwata di muna
fagu di dad tugadan.

I smakay di kuda bukay

11 Na kafnge ayé, teen-gu ta mguka i langit, na
nun kuda bukay tadag déé, yé dagit i smakay
dun Gsalig na Tluh, du too tluh i kukuman na i
kasfatin dad dmuen kenen. 121 matan, gambet
dine lifoh, na nun dee kyangen di tah ulun. Na
nun dagit gsulat di lawehan, bay lo kenen gmade
i gumtatekan. 13 Na ta Inab i saulan di lite, na
yé dagitan, “Tnalu i Dwata.” 14 Tmadol di kenen
i dad sundalu mda di langit lamsak saul bukay
too mlaneb, na smakay dad kuda bukay. 15 Na
lamwa di baan i sundang too gamban, du yé tekan
di kfisanan i dad to di dad sahal banwe. Too ti

kamgis i kagotan dale, du lande gamfisan dun. Yé
kaflayam blén dale ulé i too sé kalbut i maltulus
Dwata salngad i to mlék i benge grép di kfisaan
dun. 16 Nun dagit gsulat di saulan na di fuadan,
manan, “Hari di kdee hari, na Amu di kdee amu.”

17Nalé nun teen-gu satu kasaligan Dwata tadag
di mata du. Fan-galan i taluan tamlo i kdee dad
anuk mayeng di tah, manan, “Salu gamu dini.
Stifun gamu, du too bong i fkaan Dwata gamu.
18 Knaanyu ungad i dad hari, na ungad i dad
sundalu, na i dad ganlalla, na ungad i dad kuda,
na ungad i dad to smakay dale, na 1&¢ man ungad
i kdee dad to, i baling fasak ku demen ise fasak, i
baling mdana ku demen mdatah to.”

19 Na kafnge ayé, légu teen i bong Imanaf
kalniko, na dad hari dini di tah tana, na i dad
sundalula. Stifun ale du sanfatila i smakay kuda
bukay na i dad sundalun. 20 Bay gakfe i Imanaf
kalniko, na 16 man i tugad Satanas, dunan i ta
mimo dad tnikeng di dagit i Imanaf kalniko. (Na
fagu di dad tnikeng nimo i tugad Satanas, fan-
gawan i dad to ta dmawat ilé i Imanaf kalniko, na
mangamfu di kbawehan.) Na lwe ale, di lamla
mto, bat ale di lanaw lifoh, dunan i sandawa
dminé. 21 Na i kdee dad sundalula, mti fnati i
smakay kuda fagu di sundang lamwa di baan. Na
sankaan dad anuk i ungad i dad to mati kel di
ktakasla.

20

Dilamimlibu fali
1Kafnge ayé, 1€ nun teen-gu satu kasaligan tufa
mda di langit, nagotan i bong sangkali na kunsi i

mngalam sol. 2 Na flesan kanfé i dragon, dunan
iulad di muna, ku demen Satanas, i gal dmalam.
Na nikatan kenen sangkali dilam i mlibu fali klon.
3Nakafnge ayé, batan Satanas di too mngalam sol
landeé gusenan, na tnakaban, klon kmunsi dun, na
nkahan ile du fye landée gamguka dun. Yé nimoan
du fye ta lande kibo Satanas famgaw i dad to di
dad sahal banwe kel di kafnge i mlibu fali. Na ku
ta sikof i mlibu fali, yé klon 1é ftaku dun, bay la

mlon. ]
4 Na 1é nun teen-gu dad trunu, na yé sudeng

di tahla i dad to ta banlé glal mukum. Na légu
teen dad layef i dad to ta bnano mda di kaftoola
di ku Dyisas na i ktulenla Tnalu Dwata. I dad to
ayeé, la Imenla mangamfu di bong Imanaf kalniko
na di kbawehan, na la Imenla dmawat i ilean di
bawehla ku demen di fangmula. Mték ale mda di
fati, na gagin ale di ku Krayst di Kagotan kel di

mlibu fali klon. > Yé tnanin kték Dwata i dad to.
(Silang mték i dademe ta mati ku ta fnge i mlibu

fali.) 6 Nun kafye na ktiu i dad to gagin di tnanin
kték Dwata i dad to. Landé gagan i galwe fati
di dale, bay mgimo ale dad ganlal mangamfu di
Dwata na di ku Krayst, na gagin ale di Kagotan kel
di mlibu fali klon.

I kfisan ku Satanas

7 Ku ta fnge i mlibu fali, yé klon 1é ftaku ku
Satanas mda di sol gublangguan, 8 na mda kenen
salu di klamang banwe, dunan Gog na Magog,
du fan-gawan i dad to. Santifunan ale du san-
fatila i Dwata, na yé kdeela gambet i falak di kilil
mahin. 2 Na fananola i kabal tana, na salnibutla
Dyérusalém, dunan i syudad too kando Dwata

gumne i dad ton. Bay nun lifoh mda di langit,
na ftin ale falmo. 10 Na Satanas, dunan i famgaw
dale, bat kenen di lanaw lifoh na sandawa dmine,
dunan ta gumbat i bong Imanaf kalniko na tugad
Satanas. Na déé gumaflayamla mdu na kifuh kel
dilande sen.

I gusen kukum Dwata

11 Kafnge ayé, 1& nun teen-gu satu bong trunu
bukay, na légu teen i sudeng di tahan. Ta mlanas
langit na tana mda di kanfen, na ta la teen dun.
12Na teen-gu i kdee dad to ta mati, i baling mdana
ku demen mdatah, tadag di kanfe i trunu ayé. Nun
dad libru nukaan, na yé gumdaan mukum dad to
ta mati di dad nimola ta gsulat di lam i dad libru
ayé. Nalé nun mahal libru nukaan gugsulat dagiti
kdee dad to banlé nawa landeé sen. 13Nabaluidad
to ta mati di mahin, ku demen di tana, mti lamwa
dad layefla mda di Hadis. Na kat satu to, nukum
kenen mda di kdee nimoan. 14 Na kafnge ayé, i fati
na i Hadis bat di lanaw lifoh. (I lifoh sansman ani,
dunan i galwe fati.) 15 Ku né i to la gsulat dagitan
di libru gugsulat dagit i dad to banlé nawa landé
sen, bat kenen di lanaw lifoh.

21

I falami langit na i falami tana
1 Kafnge ayé, 1é nun teen-gu falami langit na
falami tana, du ta mlanas i muna langit nai muna
tana, na ta landé mahin. 2 Na légu teen i Mtiu
Syudad, dunan i Falami Dyérusalém, ftuntun mda
di Dwata di langit. Na too ti fye hawehan gambet
libun ta fnge nkas di du ksongan, du ta gatlagad

smitong i yaan ton. 3 Na lé nun lingegu mgal talu
mda di trunu, manan, “Mda di du ani, yé ta gumneé
Dwata di safédidad to. Namgimo ale i dad ton, na
mne kenen di safédla, na mgimo kenen Dwatala.
4Na nifun ikdee lwak di matala. Na ta landé mati,
na ta landée mlidu, na ta landé mngel, na ta lande
katduk, duilabi, ta mlius.”

5 Kafnge ayé, talu i sudeng di trunu, manan,
“Neyeyu, du fnalamigu i kdee.” Nalé talu, manan,
“Sulatam i kdee ani, du too ti gsalig na glut i kdee
dad talu ani.” 6 Na ani fa i manan di do, “Ta gdoho
nan i kdee. Do i Alfa na Omiga, dunan tambu i
kdee na i famnge dun. Né i to malinum, finumgu
kenenlande bayad di sfut éél mlé nawa landeé sen.
7Ne i to gamfisan, ani gdawatan mda di do: Do i
Dwatan, na keneningagu. 8 Bay né to 1liko Imalo di
do, naidad la ftoo, naidad to mimo sase, naidad
mano, na i dad smafédiise yaanla, naidad mimo
tnikeng mda di dad busaw, na i dad mangamfu di
ise glut dwata, na i dad tmulen kéng, yé gumbat
dale di lanaw lifoh na sandawa dmine, dunan i
galwe fati.”

I Falami Dyérusalém

9Di fitu kasaligan ta mebe i fitu tukung fno sen
flayam Dwata, fdadong di do i satu, manan, “Salu
ge dini, du fiteta ge i libun sansong, dunan yaan
i Nga Bilibili.” 10 Na nebe i Mtiu Tulus agu, na
kasaligan i tmunda do di satu bulul too mdatah
na too mefe. Na fiten di do i Mtiu Syudad, dunan
Falami Dyérusalém ta ftuntun mda di Dwata di
langit. 11 Too ti mneng i syudad ayé du déé kneng
i kaltulus Dwata. I nengan salngad neng i batu

malung dnagit dyaspér, na too mtiu salngad di
batu malung dnagit kristal. 12 Na nun bong la-
batan too mdatah, na sfalod Iwe i kdee takaban, na
di kat takab, nun satu kasaligan Dwata mantay
dun. Na déé di dad takab, ta gsulat dagit i sfalo
lwe lumbuk bel Israél. 13 Na i labat ayé, nun fat
kililan, na di kat kililan men tlu takaban. Dunan
nun tlu takab gsen di gusutidu, na tlu di gusdafan,
na tlu di gufdu i nus sabnal, na tlu di gufdu nus
mahin. 14 Na yé gufdak i labat ayé di sfalo lwe dad
malbang batu gugsulat dagit i dad sfalo lwe to dek
i Nga Bilibili.

15 Na i kasaligan talu di do, nun neben btas
blawen du bantasan i syudad, na i dad takaban,
na i labatan. 161 syudad ayé, salngad i ktahaan
na i kabalan. Kanto bantas kasaligan i syudad, yé
ktahaan 2,400 kilumitru, na salngad ayé i kabalan
na i kdatahan. 17 Na léan bantas i labat, na yé
kdatahan nam falo fat mitru. Na yé btas gnamit
i kasaligan salngad di gito btas. 18 Slame batu
malung dnagit dyaspérilabatisyudad ayé. Na di
kimola i syudad, yé gnamitla too blawen, salngad
ktiun di batu malung dnagit kristal. 19 Yé kas
1 dad malbang batu gugtadag i labat di syudad
dunan i dad sahal batu malung. I tnanin batu,
dunan dyaspér, na i galwen safiro, na i gatlun
agata, na i gfatan ésméralda. 20 Na i glime batu,
dunan sardonik, na i gnaman karnalina, na i gfi-
tun Kkrisolito, na i gwalun birilo, na i gasyeman
topasyo, na i gasfaloan krisofraso, na i gasfaloan
satu hasinto, na i gasfaloan lwe amatista. 21 Na
di dad sfalo lwe takab i labat, yé gnamitla pérlas.

Kat takab, satu bong pérlas. Na i dalan di syudad
ayeé, slame blawen too mtiu, na too minal salngad
i batu malung kristal.

22 Bay lande teen-gu gumne gumangamfu di
Dwata di syudad ayé, du i Amu, dunan i Dwata
too maltulus, na i Nga Bilibili gumangamfu i dad
to déé. 23 Na di syudad ayé, ta landé gukmamu i
neng du na i neng bulen, du i kaltulus Dwata, yé
tmuyal dun, na i Nga Bilibili, yé i salo déé. 24 Na
balu né gusalu i dad to mda di dad sahal banwe,
magtuyal ale di nengan, na nebe i dad hari di
klamang banwe i dad mabtas knunla di syudad
ayé. 25 Na klonto mguka i dad takab di syudad
ayé, du ta lande kifuh. 26 Na i kdee dad sahal to di
tah tana, 1éla nebe i knun gamftatel dale, na i dad
kalyak, du déé gumléla dun. 27 Bay landé magsik
i gfusuk déé, na lande to mimo dad magya nimo,
kudemenito tmulen kéng. Lo yé gfusuk di syudad
ayeé i dad to ta gsulat dagitla di libru i Nga Bilibili
gugsulat dagitikdee dad to banlé nawa lande sen.

22

1Na kafnge ayé, 1€ fite i kasaligan di do satu éél
maloh mlé falami nawa. Too mtiu i éélan salngad
kristal. Yé gumdaan maloh di trunu Dwata na di
Nga Bilibili. 2 Na yé dalanan maloh di gutnga i
dalan di syudad. Na di sbala kilil éél ayé, deé
gumne i kayu mlé falami nawa. I kayu ayé, sfalo
lwe duléan menge di sfali, kat bulen falami ben-
gen. Nayé gukmamuidad doonan gamfguléidad
to mda di sahal banwe.

3Natalateen dééikdee uléisala.

Bay di syudad ayé, déé i trunu Dwata na i Nga
Bilibili, na i dad snalig Dwata, mangamfu ale di
kenen. 4Di bang ayé, teenla i bawehan, na gsulat
di bawehla i dagitan. > Ta landé kifuh déé, na ta
landé gukmamulainengsalo, kudemenineng du,
du i Amu, dunan i Dwata, yé tmuyal di dale. Na
magin ale di kagotan kel di lande sen.

I kdadong kasfulé Dyisas

6 Na man i kasaligan di do, “Too ti glut na too ti
gsalig i dad talu ani. I Amu, dunan i Dwata, fnéan
i Tulusan di dad tugadan, na dekan i kasaliganan
du fafgadéan di dad snaligan i dad fan mkel.

7Na ani man Dyisas, “Fandamyu. Ta mdadong
i kasfulégu. Nun bong kafye i to fkah di nawan
i dad talu ta gsulat di libru ani.” 8 Na do, Dyan,
1 ta lminge na ta mite i kdee man-gu ani. Na di
kafngegu lminge dun na mite dun, ta lkuad agu
mangamfu di kasaligan fite i kdee ayé di do. 9 Bay
manan di do, “Nang ge mangamfu di do, dulo agu
snalig Dwata gambet ge na i dad flanekam, dunan
i dad tugad Dwata na kdee dad to fkah di nawala
i ta gsulat dilibru ani. Yé fnangamfuam i Dwata.”
10Naléan man di do, “Nangam buni i ta tulenta ge,
dunanitasulatamdilibru ani,duta mdadong nan
i kagdohoan. 11 Ku ne i to mimo sase, gafles i sase
nimoan, na né i to mimo magsik, gafles i kagsik
nimoan, na neé i to mimo tluh, gafles i tluh nimoan,
na ne i to ftiu, gafles i ktiun.”

12Na ani man Dyisas, “Fandamyu. Ta mdadong
i kasfulégu. Mebe agu taden du blégu di kat satu,
balas i nimodan. 13 Do i Alfa na Omiga, dunan
tambu i kdee, na famnge dun. 14 Nun bong kafye

i dad to ta mfuk i saulla, du banlé ale ktoo fusuk
di syudad ayé na kmaan i benge kayu mlé falami
nawa. 15 Bay tagak di lwa i dad to mimo dad
magyanimo,naidadtomimo dad gamtikeng mda
di dad busaw, na i dad to smaféd i ise yaanla, na
i dad to mano, na i dad to mangamfu di dad ise
glut dwata, na i kdee dad to tmulen kéng fagu di

kastulenla na di dad nimola. .
16 Do Dyisas, ta dekgu i kasaligan-gu tmugad i

kdee fgadégu di dad to ftoo di do. Do i bel Dabid,
na do i blatik too mneng kel di flafus.”

17 Ani man i Tulus Dwata, na yaan i Nga Bilibili
didad tola fa ftoo, manla, “Salu gamu dini, na ftoo
gamu.”

Na i kdee Iminge i man-gu ani, fye ku manla,
“Salu gamu dini, na ftoo gamu.”

Ku simto 1 malinum, salu kenen dini, du ku
simto maye, fakay kenen minum di éél mlé falami
nawa, na lande ti bayadan.

18Do Dyan, na ani fgadégu di kdee dad to Iminge
i man-gu di libru ani: Ku nun to tamnu dun, 1é
tananu Dwata i kaflayaman ta gsulat di libru ani.
19Nakununtokmulangidadtalutagsulatdilibru
ani, nwe Dwata i alelan di kayu mlé falami nawa,
nalé manialelan di syudad Dwata, dunani gsulat

di libru ani. . . _ .
20 Dyisas gmade kaglut i kdee man-gu ani, na ani

manan, “Ta mdadong sa i kasfulégu.”

Na ani timelgu dun, “Dunan sa, Dyisas Amugu.
Mula moon mlal ge kel.”

21 Mula moon ku i kafye Amuto Dyisas samna-
gin di kdeeyu dad to nfun Dwata. Amén.

